
1. Lipoti Fono mo Atinae o Oloa Tau Faatoaga Asia ma le Pasefika

Ua faamaonia e le Kapeneta le lipoti o le Fono mo Atina’e o Oloa Tau Faatoaga a
le itulagi o Asia ma le Pasefika lea na faia i Yangling, Sainaile ASo 3 -6
Novema 2009.

O lenei fono na o le Atu Asia ma le Pasefika e auai ma sa molimauina foi e sui 0
Faalapotopotoga o Malo Aufaatasi.

Sa soalaupule ai mataupu eseese e patino i le atinaeina, gaosia ma le faatinoina o
pisinisi tau faatoaga, ma faafitauli eseese o feagai ma atunuu taitasi.

Na aofia ai i nei mataupu le fuafuaina o faigafaavae lelei ma le talafeagai e
faafaigofie ai ona atiina ae ma gaosia oloa tau faatoaga, atiina ae tau faatoaga
faapisinisi, saogalemu o0 meaai taumafa gaosia mai oloa tau faatoaga ma le atiina
ae o faatoaga faatatau i le maketi o fefaatauaiga.

Sa fautuaina Malo ina ia tulimatai auala taitasi e gaosia ai oloa tau faatoaga, e
amata mai i le ituaiga fatu e toto i le palapala, e oo atu i le meaai mo le fofoga
taumafa. Tulaga faavae a le Malo e mafai ona iloilo i ai faiga faapaaga e aofia ai
lafoga, auaunaga manaomia fale fasi manu, fale fa’aasu, atiina ae tetele, atinaeina
le fefaatauaiga o oloa ma le Malo maumaututu.

O nisi o tulaga manaomia e faatosina mai ai vaega tumaoti e faagaoioia le gaosia
o oloa tau faatoaga e i ai mataupu tau umia o fanua, auaunaga manaomia, faavae
tau fefaatauaiga, faavae tau lafoga ma faatapulaaina o le aofai o oloa e auina mai i
totonu o se atunuu.

O le sui 0 Samoa na auai atu i lenei fono o le Susuga ia Peseta Frank Fong, Ofisa
Sili Lagolago o le Matagaluega o Faatoaga ma Faigafaiva.

Report on Regional Agro-Industries Forum for Asia and the Pacific

Cabinet has approved the report on the Regional Agro-Industries Forum for Asia
and the Pacific which was held in Yangling, China on 3 - 6 November 2009.



Only countries in the Asia and Pacific region participated with observers from the
United Nations organizations.

Developments and the implementation of commercial farming, and also
challenges faced by each country were some of the matters discussed at the
meeting.

Member countries were advised to focus on food supply Chain Studies, and
Governments policies that could be reviewed in partnerships which include
taxation, infrastructure, invest in export and import and sound Government.

Other factors highlighted by the meeting was to attract the private sector to
process the production of farm related products were matters that involve land
tenure, infrastructure, trade policies, tariffs and quota for imported products.

Representing Samoa to the meeting was the Ministry of Agriculture and Fisheries
ACEO, Susuga Peseta Frank Fong.

. Lipoti Fono a Minisita o le Faalapotopotoga o Fesootaiga a Asia ma le
Pasefika

Ua faamaonia e le Kapeneta le Fono a Minisita o le Faalapotopotoga o Fesootaiga
a Asia ma le Pasefika lea na usuia i Bali, Indonesia i le Aso 10 - 13 Novema 2009.

O le manatu autu o le fono o le faamalosia lea o le galulue faatasi o le itulagi a
Asia ma le Pasefika mo tamaoaiga i auala televave o fesootaiga, lea na auai ai
usufono mai Rarotonga, Niue, Palau, Micronesia, Marshall Islands, Nauru, Fiti
ma Papua Niu Kini.

Sa fetufaa’i finagalo o sui usufono i mataupu tau fesootaiga ma tekonolosi mo le
saogalemu o tagata uma, aemaise le faaleleia atili 0 auaunaga tau fesootaiga. Na
faamaonia ai se Fuafuaga o Mea Faatino e taiala ai le atiina ae o fesootaiga
vavave i le itulagi o Asia ma le Pasefika mo le isi lima tausaga o lumanai nei.

Sa taitaifono ai le Minisita o Fesootaiga, Afioga Safuneituuga Paaga Neri i se tasi
0 vaega o le fono.

Report on Asia Pacific Telecommunity

Cabinet has approved the report on the Asia Pacific Telecommunity Meeting
which was held in Bali, Indonesia on 10 - 13 November, 2009

The meeting focused its discussions on bringing together Asia and Pacific
countries that include Rarotonga, Niue, Palau, Micronesia, Marshall Islands,



Nauru, Fiti and Papua New Guinea in Strengthening Regional Collaboration
towards a Broadband Economy.

Participants shared information on communication and technology issues for the
safety of the people in the region, and enhancing their services. A Plan of Action
to guide the development of technology in the Asia Pacific region in the next five
years was also discussed.

Minister of Communication, Afioga Safuneituuga Paaga Neri chaired part of the
meeting.

Toe tofiaina sui o le Komiti Faufautua mo Totogi a le Malo
Ua faamaonia e le Kapeneta le toe tofia o sui o le Komiti Faufautua mo Totogi o
loo i ai nei e aofia ai le taitaifono Alimuamua Esekia Solofa, faapea Afamasaga

F. Toleafoa ma Matataualiitia Afa Lesa mo le isi tolu tausaga.

O le masina o Tesema 2009 na toe afua ai le toe tofiaina o nei sui, i le mae’a ai o
le tolu tausaga ua mavae talu ona galulue nei tamalii i lenei Komiti.

E moomia tele lenei auaunaga aua le faatonutonuina o taiala ma le faataatitiaina o
ni alafua e lima taitaiina ai faiga filifiliga a le Kapeneta i tulaga tau totogi o le
aufaigaluega a le Malo.

Remuneration Tribunal reappointed for another three years

Cabinet has approved the reappointment of the Remuneration Tribunal for the
next three years, which include Chairman Aliimuamua Esekia Solofa, Afamasaga
F. Toleafoa and Matataualiitia Afa Lesa.

The reappointment became effective in December 2009.

The committee’s role is very vital in setting directions and guidelines for Cabinet
decisions in standardizing public service salaries.

Faamamaluina Tulafono o Aoga 2009

Ua faamaonia e le Kapeneta le Tulafono o Aoga 2009 lea ua faamoemoe e
faamamaluina i le Aso 1 Fepuari 2010.

O le aso e amata faamamaluina ai le Tulafono ua taua, o le a faasalalauina lea i le
2AP (Fofoga o Samoa), nusipepa a le Savali ma le Samoa Observer.

Fausia ni polokalame faalauiloa ma le faamalosi'au ina ia tausisia le Tulafono a le
atunuu.



Tofia se Komiti o Galuega e fuafuaina auala talafeagai e fai ma taiala i le
faatinoga o le tulafono.

O le a aofia i lenei Komiti sui o le Matagaluega o Tina Nuu ma Aga Fesoota’i,
Matagaluega o Leoleo, Ofisa o le Loia Sili, Matagaluega o Tupe ma le
Matagaluega o Aoga, Taaloga ma Aganuu ma isi.

O le a tuuina atu i le Kapeneta suafa o i latou o le a tofia i le Komiti o Galuega mo
le taliaina.

O le ailoiloina foi ma tuuina atu i le Kapeneta igoa o nisi komiti faapitoa o le a
filifilia mulimuli ane.

Education Act 2009

Cabinet has approved the Education Act 2009 which will commence on February
1 2010.

The approved date for the commencement of the Act will be advertised on Radio
2AP, Savali and Samoa Observer newspapers.

Promotional programmes will be implemented to cohere with the laws of the land.

A Taskforce will be selected to plan appropriate measures to guide the
implementation of the Act.

Included in this Committee will be representatives from the Ministry of Women

Community and Social Development, Ministry of Police, Attorney General,
Ministry of Finance and the Ministry of Education Sports and Culture.

